
təfəkkür fəallığının, müstəqil araşdırma qabiliyyətinin, işgüzarlıq və 
yaradıcılıqlarının təkmilləşməsinə imkan verir. Yeni təlim texnologiyalarının 
tətbiqi ilə keçirilən müasir dərslərin ənənəvi dərslərdən bir çox üstün cəhətləri 
var. İnteraktiv dərs ənənəvi dərsdən onunla fərqlənir ki, uşaqlar özləri biliyi əldə 
edir, onlar fəaldır, təlim prosesinə cəlb olunurlar, müəllim bələdçi rolunu 
oynayır, amma sinfə hakim olmur, sinifdəki iqlim uşaqların sərbəstləşməsinə 
səbəb olur, uşaqlar öz fikirlərini söyləməyə qorxmurlar. Baxmayaraq ki, o 
ənənəvi dərsdən fərqlənir, interaktiv dərsin dəqiq strukturu var və qarşıya 
qoyulan məsələləri həll etməyə imkan verir, uşaqlar biliklərə yiyələnir, tədris 
proqramı zərər çəkmir. İnteraktiv təlimin əsas üstünlüyü real idrak 
motivasiyasının (biliklərə yiyələnmək həvəsinin) yaranmasıdır. Bu da idrak 
fəaliyyətinin gedişində şagirdlərin təfəkküründə gerçək ziddiyyətlərin həlli 
imkanlarına əsaslanır. 

İnformasiya kommunikasiya texnologiyalarının geniş və hərtərəfli tətbiqi 
nəticəsində insan fəaliyyəti, bütövlükdə cəmiyyət dəyişikliklərə məruz qalır, 
tamamilə yeni reallıqlar, dəyərlər, sosial-psixoloji mühit formalaşır. Ölkə 
Prezidentinin sərəncamı ilə təsdiq edilmiş “Ümumtəhsil məktəblərinin İKT ilə 
təminatı Proqramı ” bu istiqamətdə atılmış ən əhəmiyyətli addım olmuşdur. 

oynadığı rol haqqında qısa məlumat verilmişdir. Elektron tədris resurslarının yaradılması 

Elektron tədris resursları proqram vasitələrinin, fənlərin məzmuna tabe 

olan rəqəmli səs və video-məhsulların sintezinin nəticəsidir. İnformasiyanın 
təqdim olunmasının bütün məlum üsulları: mətn, statik, dinamik, real və 
sintezləşdirilmiş video-məhsul, real və sintezləşdirilmiş audio-məhsul bənzərsiz 
rəqəmli formatda ETR-in tərkibinə daxildir. ETR-də modelləşdirmə üsullarından 

istifadə edilir və aparat-proqram kompüter kompleksinin bazasında istifadəçi ilə 
interaktiv rejimdə fəaliyyət göstərir. 

Müasir və səmərəli elektron tədris resursları kompüter vasitəsilə yaradılır. 
İnformasiya tədris resursları iki qrupa bolunur: bilavasitə şagirdin kompüterində 
olan informasiya və tədris mərkəzinin kompüterlərində olan informasiya. 
Informasiyanın yerləşdirilməsi üsulundan asılı olaraq bu resursların yaradılması 
və istifadə texnologiyası müəyyən tələblərə cavab verməlidir. Tədrisdə istifadə 
edilən informasiya resurslarının irihəcmli olması müvafiq tutumlu informasiya 
daşıyıcısından istifadəni tələb edir. Bu səbəbdən multimedia kursları üçün 
CDROM texnologiyalarından istifadə edilir. İnteraktiv multimedia kursu 
informasiya təsvirinin müxtəlif mühitlərini (mətn, statik və dinamik qrafika, 
audio-videotəsvir) sintez etməyə imkan verir, şagirdi təlim prosesinin fəal 
iştirakçısına çevirir. Beləliklə ETR-nin yaradılmasında tədris materialları 
multimedia formasında təqdim olunur. 

 Şəbəkə kurslarının texniki bazasını İKT təşkil edir. Telekommunikasiya 
texnologiyaları əsasən tədris materiallarının ötürülməsi məqsədi ilə istifadə 
olunur. İnternet resursu formasında tədris materialının yaradılması üçün müxtəlif 
HTML redaktorlardan istifadə edilir. Bu HTML sənədini interaktiv edir və 
informasiyanı serverə ötürməyə imkan yaradır. Tədris materialının İnternet 
vasitəsilə təqdim edilməsində nəzərə almaq lazımdır ki, onlayn rejimində 
serverlə əlaqə telekommunikasiya kanallarında baş verə biləcək problemə görə 
müəyyən texniki problemlər yarada bilər, təlimin səmərəsi azala bilər, 
nəticəsində şagirddə İnternet təhsilə, e-təhsilə, İKT-yə qarşı mənfi, qeyri-ciddi 
münasibət formalaşa bilər. Belə problemlərin yaranmaması üçün müəllim 
əvvəlcədən müəyyən qabaqlayıcı tədbirlər həyata keçirməlidir. Lokal komponent 
yaradılması üçün istifadə edilən proqramlaşdırma sistemləri, adətən multimedia 
kursda internet resurslarına müraciət imkanları yaradır. Nəticədə şəbəkə və lokal 
resurslar birləşir, müəyyən mənada vahid informasiya-təhsil mühiti yaranır. 
İstənilən növ tədris materiallarının məzmunu kompleks halda şagirdin 
mənimsəməli olduğu bilik və bacarıqların zəruri və kafi səviyyəsini əks etdirir. 

 Tədris yönümlü ETR-nin məzmunu dövlət standartlarna və müasir təlim 
texnologiyalarına tam uyğun formada tərtib edilməlidir. Tədris materialı elə 
strukturlaşmalıdır ki, şagirdlərdə elmi-predmet yönümlü biliklərin şəxsi təzahüru 
formalaşsın, onların tətbiqi vərdişləri inkişaf etsin. Tədris yönümlü ETR çox 
aspektli xarakter daşıyır. 1-ci tərəfdən yerinə yetirdiyi funksiyalara görə o, tədris 
nəşridir, bu səbəbdən tədris kitablarının təsnifatı prinsiplərindən istifadə etmək 
olar. 2-ci tərəfdən onlar elektron nəşr kateqoriyasına aiddir və onlara elektron 
nəşrlərin təsnifatı prinsipini tətbiq etmək olar və 3-cü tərəfdən yaradılma 
texnologiyasına görə onlar proqram məhsuludur, onlara proqram məhsullarının 
təsnifatı prinsiplərini tətbiq etmək olar. Tədris yönümlü ETR-lər təlimdə yeri və 
rolunu müəyyən edən funksional əlamətə, struktura, təqdim edilən 
informasiyanın xarakterinə, şərh formasına, məqsədli təyinata, əsas 
informasiyanın təbiətinə, yayım texnologiyasına, istifadəçi və elektron nəşrin 
qarşılıqlı əlaqə xarakterinə görə təsnif edilə bilər. 

Qeyri-səlis çoxluqlarla klassik çoxluqların fərqi araşdırılmış, mənsubiyyət dərəcələrinə 
baxılmışdır. 

Qeyri-səlis vəziyyətlərdə çoxluq üzvlərinə mənsubiyyət dərəcələrinin 
verilməsi ilə Lütfi Zadə tərəfindən 1965-ci ildə çap olunan “Fuzzy sets”  ilk 
məqalə bu mövzuda möhtəşəm bir nəzəriyyənin əsası qoyulmuşdur. Aristotelin 
məntiqinə görə insanlar boy baxımından ya uzundur ya da deyil. [1] Halbuki 
Lütfi Zadənin yanaşmasına görə uzun boyluluğun müxtəlif dərəcələri vardır. 
Uzun boylulardan biri gerçək uzun boylu olaraq əsasa alınırsa, ondan biraz uzun 
və ya qısa olanlar uzun boylu deyil deyə çoxluqdan kənara atıla bilməzlər. Əsasa 
alınan uzun boyluluğun altında və üstündəki boylar o qədər möhkəm olmasa da, 
uzun boyluluğa aiddir. Beləliklə, dünyadaki bütün insanlar çoxluğundaki 
insanların tək-tək boy baxımından mənsubiyyət funksiyalarının olduğunu deyə 
bilərik. Bunu daha kiçik bir miqyasda Azərbaycanda yaşayan insanların 
“cəmiyyət” çoxluğunun bir üzvü olduğunu deyə bilərik. Daha da kiçildərək 
Bakıda yaşayan insanları bir çoxluğun üzvləri olaraq düşünsək, bu dəfə Bakıda 
yaşayan insanların bu çoxluqda ayrı-ayrı mənsubiyyət dərəcələrinin mövcud 
olduğu anlaşılır. Misallar müxtəlif miqyas və qeyri-səlis ifadələr istifadə 
edilərək çoxaldıla bilər. 

Aristotelin məntiqinə görə  işləyən və indiyə qədər öyrəşilən klassik 
çoxluq anlayışlarında bir çoxluğa girən elementlərin oraya aid olmaları halında 
mənsubiyyət funksiyaları 1-ə, aid olmamaları halında isə 0-a bərabər 
sayılmışdır. Bunun arasında heç bir mənsubiyyət dərəcəsi ola bilməz. Qeyri-
səlis çoxluqlar anlayışında isə 0 və 1 arasında dəyişən, müxtəlif mənsubiyyət 
dərəcələrindən danışmaq mümkündür. Beləliklə, indidən qeyri-səlis 
çoxluqlardaki elementlərin mənsubiyyət dərəcələrinin kəsilməz olaraq 0 və 1 
arasında qiymətlər aldığından danışa bilərik. Əslində Zadə çoxluq 


